
ANNOTATSIYA 
Ushbu maqolada O’zbekiston aholisining salmoqli qismini tashkil etgan xotin-qizlarning 

ijtimoiy demogrfik holati haqida so‘z yuritilgan va Farg’ona vodiysi viloyatlari misolida tahlil 
etilgan. Ushbu tahlil ma’lumotlari sohalar rivoji uchun tizimli yondashuvlar ishlab chiqishga xizmat 
qiladi. Shuningdek, davlat siyosatining eng muhim masalalaridan biri bo‘lgan aholi farovonligini 
oshirish, turmush darajasini ko‘tarish, yangi ish o‘rinlarini tashkil etishda xotin-qizlarning 
demografik holatini o’rganish naqadar ahamiyatli ekanligi ochib berilgan hamda O‘zbekiston 
iqtisodiyotiga ta‘siri ko‘rsatib berilgan.  

  
Истора Бахромджон кызы Жураева, 

Наманганский государственный университет 
Докторант по специальности «История Узбекистана». 

Электронная почта: istorajorayeva@gmail.com  
 

СОЦИАЛЬНО-ДЕМОГРАФИЧЕСКИЙ ОБРАЗ ЖЕНЩИН УЗБЕКИСТАНА 
 

АННОТАЦИЯ 
В статье рассматривается социально-демографическое положение женщин, 

составляющих значительную часть населения Узбекистана, и проводится его анализ на 
примере регионов Ферганской долины. Данные этого анализа послужат для разработки 
системных подходов к развитию сети. Также изучение демографического положения 
женщин раскрывает его значение в улучшении благосостояния населения, повышении 
уровня жизни, создании новых рабочих мест, что является одним из важнейших вопросов 
государственной политики, и показывает его влияние на экономику Узбекистана. 

  
Istora B. Jurayeva, 

Namangan State University 
PhD student in the field of History of Uzbekistan. 

E-mail: istorajorayeva@gmail.com  

SOCIO-DEMOGRAPHIC IMAGE OF WOMEN IN UZBEKISTAN  
 

ABSTRACT 
This article discusses the socio-demographic situation of women, who constitute a 

significant part of the population of Uzbekistan, and analyzes it using the example of the Fergana 
Valley regions. The data from this analysis will serve to develop systematic approaches to the 
development of industries. It also reveals the importance of studying the demographic situation of 
women in improving the well-being of the population, raising living standards, and creating new 
jobs, which are among the most important issues of state policy, and shows its impact on the 
economy of Uzbekistan. 

  
1. Dolzarbligi: 
Bugungi shiddat bilan o’zgarayotgan dunyoda resurslar masalasi asosiy e’tibor markaziga 

aylandi. O’zbekistondagi demografik jarayonlarning o’ziga xos jihatlaridan biri, mehnat 
resurslaridan samarali foydalanish barqaror rivojlanishga ta’sir ko’rsatadi. Dunyoning ko’plab 
davlatlarida ro’y berayotgan demografik portlashlar kabi O’zbekiston aholisi ham tez suratlarda 
o’sib bormoqda. Ayni shu boisdan ham, aholining yosh va jinsiy tarkibini tahlil etib borish 
mamlakat hayotida har qachongidan ham dolzarb o’rin tutmoqda. Demografik, ya’ni aholi 
o’sishining o’ziga xos mosligi mamlakatimizning regional xususiyati bo’lib, aholini va mehnat 
resurslarining jadallik bilan ortib borayotganini ko’rsatadi. Mamlakatimiz aholisining qariyb yarmi 
xotin-qizlar tashkil etadi. Ularning manfaatlarini ta’minlash, jamiyat hayotidagi o’rnini 
mustahkamlash davlatimiz ijtimoiy siyosatining muhim yo’nalishidir[1]. Ushbu tizim natijalari va 
istiqboli demografik tahlillarda o’z aksini topadi. Demografik ko’rsatkichlar mehnat yoshidagi 
aholining salmoqli qismini xotin-qizlar tashkil etishi bilan yanada e’tiborlidir. Dunyoning ko’plab 
davlatlarida aholining barcha qatlamlarini demografik jihatdan tahlil etib borish iqtisodiy 
barqarorlikni saqlab qolishning asosiy omili sanaladi. Jumladan, xotin-qizlar salmog’i iqtisodiy 
istiqbollarni belgilashdagi muhim shartlardan biridir[2]. Shuningdek, iqtisodiy ishtirokning aniq 
ko’rsatkichlari tizimli tahlillarga sabab bo’ladi[3].  

2.Metodlar: 
O’zbekiston xotin-qizlarining ijtimoiy-iqtisodiy demografik holati aniq ma’lumotlarga 

tayangan holda, tarixiylik, izchillik, uzviylik, xolislik va shu bilan birga davriy ketma-ketlikda 
viloyatlar kesimida qisosiy tahlil metodlaridan foydalanish orqali tadqiq etildi. 

3. Tadqiqod natijalari:  
O’zbekiston Respublikasining Farg’ona vodiysi viloyatlari demografik holati bo’yicha 

alohida ahamiyatga ega. Vodiy viloyatlari O’zbekiston aholisining eng ko’p qismi joylashgan 
hududlaridan hisoblanib, 57 foiz aholisi shaharlarda, 43 foiz aholisi esa qishloqlarda istiqomat 
qiladi[4]. O’zbekistondagi jami mehnatga layoqatli aholining 28 foizi Farg’ona vodiysi viloyatlari 
hissasiga to’g’ri keladi[5].  O’zbekiston aholisi soni yildan-yilga barqaror o’sib bormoqda. 2011-
yilda aholining umimiy soni 29 mln. 123 ming  kishi bo’lib, shundan ayollar 14 mln. 555 ming 
kishini tashkil etgan bo’lsa, ushbu ko’rsatkich 2021-yilga kelib 34 mln. 558,9 kishidan iborat aholi 
sonining 17 mln. 180 ming nafari ayollardan iborat bo’lgan.  

O’zbekiston xotin-qizlarining demografik holatini demografik prognozlashtirish asosida 
aholining istiqboldagi tarkibi  va miqdoriga ta’sirini qiyoslash orqali aholi o’zgarishining u yoki bu 
komponentlari rolini baholash imkonini beradi[6]. 2023-yil 1-yanvar holatiga ko‘ra, Farg‘ona 
viloyatining doimiy aholisi jinsi va yosh guruhlari bo‘yicha (65 yoshgacha bo‘lganlar 5 yillik 
intervalda, 65 yosh va undan kattalar esa umumlashtirilgan holda) tahlil qilinganda, erkaklar orasida 
eng ko‘p aholi soni 4 yoshgacha bo‘lgan bolalar guruhiga to‘g‘ri kelib, ularning soni 236,7 ming 
kishini tashkil qilgan. Eng kam erkaklar soni esa 60-64 yosh toifasiga tegishli bo‘lib, bu ko‘rsatkich 
76,3 ming kishiga teng bo‘lgan[7]. Ayollar tarkibida ham eng yuqori ko‘rsatkich 4 yoshgacha 
bo‘lgan qizlarga tegishli bo‘lib, ularning soni 220,6 ming kishini tashkil etgan. Eng kam ayollar 
soni esa 60-64 yosh guruhiga to‘g‘ri kelib, 83,1 ming kishiga yetgan. 

2023-yil 1-iyul holatiga ko‘ra, Farg‘ona viloyatida har kvadrat kilometrga o‘rtacha 594,0 
kishi to‘g‘ri kelgan bo‘lib, bu ko‘rsatkich 2022-yilga nisbatan 12,0 kishiga oshgan (2022-yilda 1 
kv.km.ga 581,6 kishi to‘g‘ri kelgan). Hududlar kesimida eng yuqori aholi zichligi Marg‘ilon 
shahrida qayd etilgan bo‘lib, bu yerda har kvadrat kilometrga 6068,8 kishi to‘g‘ri kelgan. Keyingi 
o‘rinlarda Farg‘ona shahri (2139,9 kishi), Uchko‘prik tumani (1024,4 kishi), Qo‘qon shahri (1001,5 
kishi) va Toshloq tumani (890,3 kishi) joylashgan. Eng past aholi zichligi esa Yozyovon tumanida 
(290,7 kishi), Beshariq tumanida (310,1 kishi), Oltiariq tumanida (357,9 kishi), So‘x tumanida 
(373,6 kishi) va Farg‘ona tumanida (388,1 kishi) qayd etilgan. 

2011-yilda O’zbekiston aholisining 50 foizini tashkil etgan xotin-qizlarning 9 foizi Andijon 
viloyati, 8 foizi Namangan viloyati, 11 foizi esa Farg’ona viloyati xotin-qizlari hissasiga to’g’ri 
kelgan[8].  

2011-yilda O’zbekiston aholisining umumiy soniga nisbatan xotin-qizlar ulushi 50 foizga 
yetgan, 2016-yilda esa 49,8 foiz, 2021-yilga kelib 49,7 foizni tashkil etdi. Ushbu ko’rsatkichlar 
so’ngi yillarda umumiy aholi sonida xotin-qizlarning ulushi qisman kamayganini ko’rsatadi. 
Ultratovush tekshiruvlarining rivojlanishi va aniqligining ortib borishi natijasida, jinsga qarab 
farzand dunyoga keltirish, qiz farzandning tug’ulishidan voz kechish holatlari oshib bormoqda. 
Xotin-qizlar demografiyasi haqida so’z ketar ekan, bunda o’zbek oilalaridagi o’ziga xos qarashlar 
ham muhim o’rin egallaydi. Sotsiolog Zavqiddin Gadoyevning ta’kidlashicha, oilalarda ko‘proq 
o‘g‘il farzand xohlash, qiz tug‘ilsa ham, “ortidan o‘g‘il farzandlar tu’gilsin”, deya niyat qilish – 
o‘zbek oilalariga xos odat[9]. O’zbek oilalarida o’g’il bolaning afzal ko’rilishi qiz farzandlar 
sonining kamayishiga, bu esa o’z navbatida xotin-qizlarning umumiy ulushiga ta’sir ko’rsatadi. 
Xotin-qizlar demografik holati aholi demografiyasining bir qismi sifatida davlat rivojlanishining 
muhim omili sanaladi. Demografik o’zgarishlar va mehnat resurslari taqsimoti o’rtasidagi uzviy 
bog’liqlik iqtisodiy rivojlanish jarayonida asosiy o’rin tutadi[10].Zero, har qanday davlat va 
jamiyatning barqaror taraqqiyoti  aholining soni, jinsiy tarkibi, yoshi, tug’ulish va o’lim miqdori va 
boshqa muhim demografik ko’rsatkichlarga bog’liqdir.  

4. Xulosalar: 
 Xotin-qizlar demografiyasi jamiyatning iqtisodiy, ijtimoiy va siyosiy taraqqiyotiga bevosita 

ta’sir ko‘rsatadigan muhim omillardan biridir. Quyidagi jihatlar bunga yaqqol misol bo‘la oladi: 
Iqtisodiy taraqqiyot – Ayollarning mehnat bozoridagi faolligi, tadbirkorlik bilan 

shug‘ullanishi va bilim darajasi mamlakat iqtisodiyotining o‘sishiga ijobiy ta’sir qiladi. Gender 
tengligi esa iqtisodiy samaradorlikni oshirishga xizmat qiladi. 

Sog‘liqni saqlash va ijtimoiy himoya – Ayollar demografik holatini o‘rganish ularning 
salomatligi, tug‘ilish darajasi, umr ko‘rish davomiyligi va ijtimoiy himoya tizimi bilan bog‘liq 
muammolarni hal qilishda muhim ahamiyat kasb etadi. 

Ta’lim va kasbiy rivojlanish – Ayollarning sifatli ta’lim olishi jamiyatning ilmiy-intellektual 
salohiyatini oshiradi hamda kelajak avlodning puxta tarbiya topishiga xizmat qiladi. 

Oilaviy va demografik barqarorlik – Xotin-qizlar oilaviy munosabatlar va farzand 
tarbiyasida asosiy o‘rin tutadi. Shu sababli, demografik tahlillar tug‘ilish ko‘rsatkichi va oila 
rejalashtirish siyosatini shakllantirish uchun muhimdir. 

Siyosiy va huquqiy ishtirok – Ayollarning siyosiy hayotdagi faolligi, davlat boshqaruvida va 
qaror qabul qilish jarayonlarida ishtirok etishi demokratik taraqqiyotning muhim sharti hisoblanadi. 

Xulosa qilib aytganda, xotin-qizlar demografiyasiga e’tibor qaratish jamiyatning har 
tomonlama rivojlanishiga xizmat qiladigan asosiy omillardan biridir. 

